
अहो ! मैं सम्पूर्ण ज्ञायक हूँ, ज्ञानशक्ति से परिपूर्ण भरा हूँ, बुद्धि 
का विकास तो ज्ञान की अल्प अवस्था है। अरे ! केवलज्ञान के 
समक्ष उसकी क्या गिनती ? ऐसी तो अनन्त केवलज्ञान अवस्थाओं 

का पिण्ड मेरा एक ज्ञानगुण है और ऐसे अनन्त गुणों का पिण्डरूप 

सम्पूर्ण चैतन्य वस्तु वह मैं हूँ। इस प्रकार अपने अभेद आत्मा को 
लक्ष्य में लेना ही धर्म का प्रारम्भ है। 

उस्तु का स्वरूप समझे बिना लोग, बाह्य में उपवास इत्यादि 

में धर्म मान बैठे हैं परन्तु बाह्य में आहार न आना तो जड़ की क्रिया 

है, उस समय शुभभाव हों तो वह पुण्य है और धर्म तो उन दोनों 
से पार आत्मा की 3न्तर्दृष्टि से होता है। शुभराग करने से धर्म नहीं 

हो जाता तथा आहार नहीं आया, इससे शुभभाव हुआ - ऐसा भी 

नहीं है तथा जीव के शुभराग के कारण आहार की क्रिया रुक 

गयी - ऐसा भी नहीं है। जीव का धर्म अलग वस्तु है, शुभराग 
अलग वस्तु है और बाहर की क्रिया अलग वस्तु है; इस प्रकार 
समस्त तत्त्वों को जानना चाहिए। 

जिसे नव तत्त्व की व्यवहारश्रद्धा भी नहीं है, उसे अखण्ड 
-स्वभाव की दृष्टि नहीं होगी। “मैं ज्ञायक हूँ” ऐसा विचार / 
विकल्प, वह भी परमार्थश्रद्धा नहीं है। यहाँ “मैं ज्ञायक हूँ! - 
ऐसे विकल्प को भी नव तत्त्व में से जीवतत्त्व में ले लिया है; 
इसलिए वह भी व्यवहारश्रद्धा में जाता है। शुद्ध जीवतत्त्व की 

श्रद्धा में 'मैं ज्ञायक हूँ" - ऐसा विकल्प भी नहीं है। 'मैं ज्ञायक 
हूँ! - ऐसी अनुभूति करे, वह तो आनन्दरूप है, उसमें कोई विकल्प 
नहीं है; इसलिए ऐसी अनुभूति तो जीव है परन्तु ऐसी अनुभूति न 

करे और मात्र उसके विचार में ही रूक जाए तो उसमें भेद का 

विकल्प है; वह परमार्थ जीव नहीं है। पर्याय के लक्ष्य से एक 

जीवद्रव्य को पर्यायरूप अनुभव किये जाने पर जीव-अजीव, 

पुण्य-पाप इत्यादि नव तत्त्व भूतार्थ हैं परन्तु जब तक यहाँ तक के 

विचार में अटका है, वहाँ तक धर्म नहीं है। नव तत्त्व के भेद के 

विचार छोड़कर अकेले शुद्ध जीव को ही भूतार्थरूप अनुभव करने 

पर धर्म होता है और मोक्ष का द्वार खुलता है। 

पहले, जीव-पुद्गल दोनों के बन्धपर्याय की बात की थी, 

अकेले जीवद्रव्य की अवस्थारूप से देखने पर नव तत्त्व भूतार्थ हैं 
- ऐसा कहकर अब अन्तरोन्मुख कराते हैं कि सर्व काल में 

अस्खलित एक जीवद्र॒व्य के स्वभाव के समीप जाकर अनुभव 

करने पर वे नव तत्त्व अभूतार्थ हैं और ज्ञायक एक आत्मा ही भूतार्थ 
है, यही सम्यग्दर्शन है। 

ज्ञायकद्रव्य ही त्रिकाली अस्खलित है, निर्मल अवस्था के 

समय अथवा विकारी अवस्था के समय भी आत्मा का ज्ञायक 

स्वभाव सदा एकरूप है और सात तत्त्व तो स्खलित हैं, क्षणिक हैं। 

नव तत्त्व के विकल्प क्षणिक हैं, उन नव तत्त्व के विकल्प छोड़कर 

एक अखण्डित ज्ञायकस्वभाव की दृष्टि करना, वह मोक्ष का मार्ग 

है। आत्मा के अखण्डस्वभाव के समीप जाकर; अर्थात्‌, 

स्वभावसन्मुख एकाग्र होकर अनुभव करते समय, नव तत्त्व लक्ष्य 

में नहीं आते; इसलिए बे नव तत्त्व अभूतार्थ हैं । अस्थिरता के समय 

धर्मी को नव तत्त्व के विकल्प आते हैं तो भी उन पर धर्मी की दृष्टि 

नहीं होती। उसे उन विकल्पों की मुख्यता नहीं है, अपितु एक 

  

  

  

  

  

  

  

 



264 आतम के हित पन्थ लाग! 
  

  

  चैतन्य की ही मुख्यता है; इसलिए नव तत्त्व अभूतार्थ हैं और 
इसलिए उन नव तत्त्वों को छोड़कर, भूतार्थरूप भगवान आत्मा ही 

अकेला उपादेय है। 

किसी को यह शट्ज्गा होती है कि अरे ! नव तत्त्वों को छोड़ने 
योग्य कहा है तो कया जीवतत्त्व को छोड़ देना है ? 

उसका समाधान यह है कि अरे भाई | धेर्यवान होकर समझ ! 

अभी क्या बात चलती है ? - उसका आशय ग्रहण कर ! यहाँ 

विकल्प छुड़ाकर निर्विकल्प अनुभव कराने के लिए नव तत्त्वों को 

हेय कहा है, क्योंकि नव तत्त्व के लक्ष्य से विकल्प हुए बिना नहीं 
रहता और आत्मा का निर्विकल्प अनुभव नहीं होता। जीव के 

विकल्प को भी छुड़ाकर शुद्ध जीव का निर्विकल्प अनुभव कराने 

के लिए नव तत्त्वों में जीवतत्त्व को भी हेय कहा है। अभी यह बात 
सुनना भी कठिन पड़ती है तो वह समझकर अन्तर में अनुभव तो 

कब करेगा। 

नाटक समयसार में कहा है कि -- 

बात सुनि चौंकि उठे वात ही सौं भौंकि उठे, 

बात सों नरम होड़, बात ही सौं अकरी। 

निंदा करे साधु की, प्रशंसा करै हिंसक की, 
साता मानें प्रभुता, असाता मानें फकरी॥ 

मोख न सुहाइ दोष, देखे तहाँ ule wg, 

काल सौं डराइ जैसें, नाहर सौं बकरी। 

ऐसी दुरबुद्धि भूला, झूठ के झरोखे झूली, 
फूली फिरै ममता, जंजीर Frat जकरी॥ ३९॥ 

इसमें दुर्बुद्धि जीव की परिणति का वर्णन किया गया है। उसमें 

कहते हैं कि अज्ञानी जीव, हित-अहित का विचार नहीं करता और 
सत्य बात सुनते ही चौंक उठता है। सत्य बात कान में पड़ते ही 

भड़ककर चिल्लाने लगता है, अपनी मनोनुकूल बात सुनते ही 
नरम हो जाता है और अपने को अरुचिकर बात हो तो चिड़ जाता 

है तथा वह जीव, मोक्षमार्गी साधुओं की निन्‍दा करता है और 
हिंसक अधर्मियों की प्रशंसा करता है । साता के उदय में अपने को 
महान मानता है और असाता के उदय में तुच्छ गिनता है । उसे मोक्ष 
तो रुचता नहीं है और कहीं दुर्गुण दिखाई दे तो उन्हें झट अड्भीकार 
कर लेता है । उसे शरीर में अहंबुद्धि होने के कारण वह मोक्ष से तो 
ऐसा डरता है कि जैसे शेर से बकरी डरती है। इस प्रकार उसकी 
मूर्खता, अज्ञान से असत्य के मार्ग में चल रही है और ममता की 

साइ्ल से जकड़कर बुद्धि पानी भर रही है। 

यहाँ कहते हैं कि भाई ! सुन तो सही ! यह क्या बात है ? धर्म 
की सत्य बात कान में पड़ना भी दुर्लभ है। यदि धैर्यवान होकर 

अन्तर में समझे तो इस बात की महिमा का पता चल सकता है। 

शुद्धपर्याय का लक्ष्य करके उसका आदर करने में भी विकल्प 
उत्पन्न होता है और राग होता है । त्रिकाली चैतन्यतत्त्व के आदर में 

वह पर्याय प्रगट हो जाती है। पर्याय के आश्रय में अगकने से 

निर्मलपर्याय नहीं होती, परन्तु शुद्धद्रव्य का आश्रय करने से वह 
पर्याय स्वयं निर्मल हो जाती है। निर्मलपर्याय वस्तु के आधार से 
होती है; इसलिए निर्मलपर्याय प्रगट करनेवाले की दृष्टि वस्तु पर 

होती है; पर्याय पर उसकी दृष्टि नहीं होती है । उस वस्तुदृष्टि में नव 
तत्त्व अभूतार्थ हैं और एक अभेद आत्मा ही प्रकाशमान है। 

देखो ! नव तत्त्वों को अभूतार्थ कहकर यहाँ पर्यायदृष्टि को ही 
हेय कहा है और अखण्ड चैतन्यतत्त्व सर्व काल अस्खलित है, 
उसकी दृष्टि करायी है। संवर, निर्जरा अथवा मोक्ष, यह कोई तत्त्व 

सर्व काल में अस्खलित नहीं है; इसलिए ये सम्यग्दर्शन का विषय 

नहीं है। सर्व काल में अस्खलित तो एक चैतन्यद्र॒व्य ही है, वही 

सम्यग्दर्शन का ध्येय है; इसलिए भूतार्थनय से देखने पर नव 
तत्त्वों में एक जीव ही प्रकाशमान है, उसके अनुभव से ही 

सम्यग्दर्शनादि होते हैं । ऐसे भूतार्थरूप शुद्ध आत्मा को ही प्रतीति 
में लेना, इस गाथा का तात्पर्य है और यही प्रत्येक आत्मा का पहला 

कर्तव्य है। ७  सस्यरदर्शन, भाग-3, पृष्ठ 157-169 1 

  

  

  

  

  

  

  

  

  

मुनिदरशा में उपशमरस का ज्वार 
अहो ! मुनिवर तो आत्मा के आनन्द में झूलते हैं | बारम्बार 

अन्तर में निर्विकल्प अनुभव करते हैं। बाह्म दृष्टि जीवों को 
उस मुनिदशा की कल्पना आना भी कठिन है। मुनि की 
TAM तो बिलकुल नग्न दिगम्बर ही होती है तथा अन्तर में 
आत्मा की शान्ति का सागर उछलता है.... आनन्द का सागर 
उछलता है.... उपशमरस का ज्वार आया है। यद्यपि अभी 
महाब्रतादि की शुभवृत्ति उत्पन्न होती है, किन्तु उसे ज्ञानस्वभाव 

से भिन्न जानते हैं । 
( पूज्य गुरुदेवशी कानजीस्वामी, जिनज़ासन, पृष्ठ - 42 ) 

\. /     

आत्मार्थी जीव का पहला कर्तव्य - (9) 

29, भगवान आत्मा की प्रसिद्धि 
धर्म करने के लिए जीव को आत्मा का स्वभाव समझकर 

सम्यग्दर्शन प्रगट करना चाहिए। आत्मा का स्वभाव तो ज्ञायक है, 

ज्ञान ही उसका स्वरूप है । अवस्था में जो कुछ विकारीभाव होते हैं, 
वे तो मात्र वर्तमान योग्यता से तथा कर्म के निमित्त से होते हैं । मूल 
वस्तुस्वरूप में वह विकार अथवा नव तत्त्व के भेद नहीं हैं। शुद्धनय 
द्वारा एकरूप ज्ञायकस्वभाव की दृष्टि से अनुभव करने पर 
ज्ञायकस्वभाव एक ही भूतार्थ है; नव तत्त्व अभूतार्थ हैं ।' मैं ज्ञायक 
वस्तु हूँ! - ऐसा जहाँ अन्तर्दृष्टि से निश्चित किया, वहाँ भेद का 

विकल्प टूटकर, अभेदरूप आत्मा का अनुभव हुआ और वही 
सम्यग्दर्शनधर्म है। 

जैसा वस्तु का मूलस्वभाव है, वैसा परिपूर्ण प्रतीति में ले तो 
धर्म होता है या उससे उलय प्रतीति में ले तो धर्म होता है ? वस्तु 
के पूर्ण स्वभाव को प्रतीति में ले तो उसके आश्रय से धर्म होता है 
परन्तु यदि अपूर्णता अथवा विकार को ही सम्पूर्ण वस्तु मान ले तो 
उसके आश्रय से धर्म नहीं होता। आत्मा के स्वभाव का निर्णय 
कहो या सर्वज्ञ का निर्णय कहो, दोनों एक ही है, क्योंकि आत्मा का 

स्वभाव है, वही सर्वज्ञ को प्रगट हुआ है और सर्वज्ञ जैसा ही इस 

आत्मा का स्वभाव S दोनों में परमार्थ से कुछ भी अन्तर नहीं है; 

इसलिए आत्मा का पूर्ण स्वभाव पहचानने पर उसमें सर्वज्ञ को 

पहचान भी आ जाती है और सर्वज्ञ की वास्तविक पहचान करने 

में आत्मा के स्वभाव की पहचान भी आ जाती है। 

सर्वज्ञ भगवान ने प्रथम तो अपने पूर्ण ज्ञायकस्वभाव की श्रद्धा 

की थी, और तत्पश्चात्‌ आत्मा में एकाग्र होकर पूर्ण ज्ञानदशा प्रगट 
की है। उस ज्ञान द्वारा वे भगवान एक समय में सब कुछ जानते हैं 

और जानना वह अपना स्वरूप होने से उस पूर्ण ज्ञान के साथ 
भगवान को पूर्ण स्वाभाविक आनन्द भी है और उन्हें रागादि दोष 
बिलकुल नहीं है । इस प्रकार जहाँ सर्वज्ञ का यथार्थ निर्णय किया, 

वहाँ अपने में भी अपने रागरहित ज्ञानस्वभाव का निर्णय हुआ। 

परिपूर्ण ज्ञान ही मेरा स्वरूप है, इसके अतिरिक्त रागमिश्रित 

विचार आते हैं, वह मेरा / चैतन्य का वास्तविक स्वरूप नहीं है। 

वस्तु का स्वभाव परिपूर्ण ही होता है । जैसे, जड़ में अचेतनपना है, 

उसमें अंशमात्र भी जानपना नहीं है । जड़ का अचेतन स्वभाव है; 
इसलिए उसमें परिपूर्ण अचेतनपना है और ज्ञान बिलकुल नहीं है। 

इसी प्रकार आत्मा का स्वभाव, ज्ञान है तो उसमें ज्ञान परिपूर्ण है 

और अचेतनपना बिलकुल नहीं है। राग भी अचेतन के सम्बन्ध से 

होता है; इसलिए राग भी ज्ञानस्वभाव में नहीं है । ऐसे ज्ञानस्वभाव 

का निर्णय और अनुभव करना ही धर्म का प्रारम्भ है। 

'ज्ञायकस्वभाव, वही जीव है' - ऐसा कहने से उसमें ज्ञान 

की पूर्णता ही आती है । पर्याय में अल्पज्ञता हो, वह उसका स्वभाव 

नहीं है। अभी अवस्था में अल्प ज्ञान है परन्तु अवस्था में सदा अल्प 

ज्ञान ही रहा करे - ऐसा स्वभाव नहीं है । एक समय में पूर्ण ज्ञानरूप 

परिणमित होना ही उसका स्वभाव है तथा अवस्था में अल्पज्ञता के 

साथ जो रागादिक भाव हैं, वे भी वास्तविक जीवस्वभाव नहीं हैं। 

राग और अल्पज्ञता से रहित, एकरूप ज्ञायकभाव ही परमार्थ जीव 

है। ऐसे पूर्ण ज्ञायकस्वभावी आत्मा का निर्णय करके, उसमें एकाग्र 
होने पर पर्याय में अल्पज्ञता अथवा राग-द्वेष नहीं रहते हैं परन्तु 

सर्वज्ञता और वीतरागता हो जाती है। पहले तो ऐसे पूर्ण आत्मा को 

श्रद्धा में स्वीकार करने की यह बात है । स्वभाव कहना और फिर 
उसमें अपूर्णता कहना, तब तो वह स्वभाव ही नहीं रहता । स्वभाव 
कभी अपूर्ण नहीं होता और जो अपूर्ण हो, उसे स्वभाव नहीं कहते हैं। 

जिस प्रकार छोटी पीपल के स्वभाव में चौसठ पहरी पूर्ण 
चरपराहट शक्तिरूप से विद्यमान है, उसमें से वह प्रगट होती है । 

यह छोटी पीपल ही है और इसमें से चरपराहट प्रगट होगी; इस 
प्रकार उसकी शक्ति का विश्वास करके, उसे घिसकर वह चरपराहट 

प्रगट करने का विकल्प आता है, किन्तु कल्लर को घिसने का 
विकल्प नहीं आता है क्योंकि कड्जडूर में चरपराहट प्रगट होने का 
स्वभाव नहीं है - ऐसा जाना है । जिसमें जो स्वभाव होता है, उसमें 

से ही वह प्रगट होता है संयोग में से नहीं आता । इसी प्रकार आत्मा 

का वह स्वभाव, ज्ञायकस्वभाव है, उसमें सर्वज्ञता की सामर्थ्य है, 
उस पूर्ण ज्ञानस्वभाव का निर्णय करके उसमें एकाग्रतारूपी घिसावट 

/ लीनता करने से पूर्ण केवलज्ञान प्रगट होता है। 

जहाँ ज्ञानस्वभाव भरा है, उसमें से ज्ञान प्रगट होता है; किसी 
संयोग में से ज्ञान नहीं आता। शरीरादि अचेतन हैं, उनमें से ज्ञान 
नहीं आता। मैं पर का कर्ता तो नहीं हूँ ही, नव तत्त्व के विकल्प का 

भी मैं कर्ता नहीं हूँ; मैं तो पूर्ण ज्ञायक हूँ। इस प्रकार अपने 
अन्तरस्वभाव का निर्णय करके, उसमें एकाग्र होना, वह धर्म है। 

आत्मा के अन्तरस्वभाव की दृष्टि करने पर उसमें एक 
ज्ञायकमूर्ति जीव ही भूतार्थरूप से प्रकाशमान है, नव तत्त्वों के 
विकल्प उसमें नहीं हैं। भले ही साधक को नव तत्त्वों के विकल्प 
हों परन्तु उसकी दृष्टि तो अभेद स्वभाव में ही है। उस अभेदस्वभाव 
की ही मुख्यता में उसे ज्ञान की निर्मलता होती जाती है और राग 
-द्वेष का अभाव होता जाता है । विकल्प होने पर भी अभेदस्वभाव 
की दृष्टि में तो वे अभूतार्थ ही हैं । इस प्रकार शुद्धनय द्वारा एकरूप 
प्रकाशित शुद्ध आत्मा का अनुभव होता है। ऐसे शुद्ध आत्मा की 
अनुभूति, वह आत्मप्रसिद्धि है और शुद्ध आत्मा की प्रसिद्धि, वह 
नियम से सम्यग्दर्शन है। इस प्रकार यह सर्व कथन निर्दोष है, 

बाधारहित है। 

कोई कहता है 'सर्वज्ञ भगवान के ज्ञान में जाना होगा, तब 
आत्मा को धर्म होगा, अभी यह सब समझने से क्‍या काम है ?' तो 
ऐसा कहनेवाले की दृष्टि विपरीत है; उसे आत्मा के धर्म की रुचि 

नहीं है | ज्ञानी उससे कहते हैं कि अरे भाई | 'सर्वज्ञ भगवान ने सब 

देखा है और वैसा ही सब होता है ' - इस प्रकार सर्वज्ञ के ज्ञान की 
और वस्तु के स्वभाव की तू बात तो करता है परन्तु तुझे ज्ञान की 
महिमा तो आती नहीं है। हम पूछते हैं कि तू जो सर्वज्ञ की बात 
करता है, उस सर्वज्ञ का निर्णय तूने किस ज्ञान में किया है ? जिस 
ज्ञान में सर्वज्ञता का और वस्तु के स्वरूप का निर्णय करता है, वह 
ज्ञान, आत्मस्वभाव सन्मुख ढले बिना रहता ही नहीं और उसे 

वर्तमान में ही धर्म का प्रारम्भ हो जाता है तथा सर्वज्ञ भगवान के 

ज्ञान में भी ऐसा ही ज्ञात होता है। 

जिसने आत्मा की पूर्ण ज्ञानसामर्थ्य को प्रतीति में लेकर उसमें 

एकता की है, उसे ही वास्तव में सर्वज्ञ के ज्ञान की प्रतीति हुई है। 

जो राग को अपना स्वरूप मानकर, राग का कर्ता होता है और 

रागरहित ज्ञानस्वभाव की जिसे श्रद्धा नहीं है, उसे सर्वज्ञ की भी 
वास्तविक मान्यता नहीं है; इसलिए सर्वज्ञ के निर्णय में ही ज्ञानस्वभाव 
के निर्णय का सम्यक्‌ पुरुषार्थ आ जाता है। वही मोक्षसन्मुख का 

पुरुषार्थ है और वही धर्म है। लोगों को बाहर की धूमधाम दिखे, 
उसमें पुरुषार्थ लगता है परन्तु अन्तर में ज्ञानस्वभाव के निर्णय में ही 
ज्ञाता-दृष्टापने का और राग के अकर्तापने का सम्यक्‌ पुरुषार्थ आ 
जाता है, उसे बहिर्दृष्टि लोग नहीं जानते हैं | वस्तुत: ज्ञायकपना ही 

आत्मा का पुरुषार्थ है, ज्ञायकपने से अलग दूसरा कोई सम्यक्‌ 
पुरुषार्थ नहीं है। 

जीव, जाननेवाला है; आत्मा, ज्ञायकस्वभावी है - ऐसा सम्यक्‌ 

निर्णय किया, वही आत्मा की अन्तरक्रिया है, वही धार्मिकक्रिया है 

परन्तु बाहर की देहदृष्टि से देखनेवाले को यह बात ख्याल में नहीं 
आती है। अवस्था का पलटना, वह क्रिया है।' मैं ज्ञायकस्वभाव 
हूँ! - इस प्रकार स्वभाव में दृष्टि करके पलटना, वह धर्म की 

क्रिया है और 'मैं विकारी हूँ! - ऐसी विकारी दृष्टि करके पलटना, 
वह अधर्म की क्रिया है; देह की क्रिया, वह जड़ की क्रिया है। 

शुद्धनय द्वारा अन्तर्दृष्टि से देखने पर आत्मा एक ज्ञायकभावरूप 

प्रकाशमान भूतार्थ अनुभव में आता है। श्री आचार्यदेव कहते हैं कि 
ओरे भाई | तू अन्तर में तो देख ! वहाँ छलाछल ज्ञानस्वभाव भरा है। 
जैसे, जहाँ सरोवर में पानी भरा हो, वहीं वह उछलता है; इसी प्रकार 

अन्तर के चैतन्य सरोवर में परिपूर्ण ज्ञान भरा है, उसमें डुबकी मार 

  तो पर्याय में ज्ञान उछलेगा | कहीं पर के सामने देखने से अथवा भेद 
के विचार से तेरे गुण प्रगट नहीं होंगे; इसलिए उन्हें छोड़कर अन्तर 

के परिपूर्ण स्वभाव के सन्मुख दृष्टि कर और उसमें ही एकाग्र 
होकर अनुभव कर। 

जो नव तत्त्वों को नहीं पहचानता, उसे तो अनुभव में आत्मा 

की प्रसिद्धि नहीं होती और नव तत्त्व को ज्यों का त्यों जानकर, नव 

तत्त्व के विकल्प में ही रुकनेवाले को नव तत्त्व की ही प्रसिद्धि है 
परन्तु भगवान आत्मा की प्रसिद्धि नहीं है; अर्थात्‌, सम्यग्दर्शन नहीं 
है।नव तत्त्व के भेद की दृष्टि छोड़कर, एकाकार ज्ञायकस्वभाव 
की दृष्टि से अनुभव करने पर भगवान आत्मा की प्रसिद्धि होती है। 
वह सम्यग्दर्शन है और वहीं से धर्म का प्रारम्भ होता है। 

यहाँ 'आत्मा की प्रसिद्धि' होने की बात कहीं है, उसका 

आशय कया है ? त्रिकाली आत्मस्वभाव तो प्रसिद्ध ही था, वह कहीं 
ढका नहीं था परन्तु अवस्था में पहले उसका भान नहीं था और 

अब उसका भान होने पर अवस्था में भगवान आत्मा की प्रसिद्धि 

हुई। निर्मल अवस्था प्रगट होने पर द्र॒व्य-पर्याय की अभेदता से 
'आत्मा ही प्रसिद्ध हुआ' - ऐसा कहा है। अनुभव में कहीं द्रव्य- 
पर्याय का भेद नहीं है । रागमिश्रित विचार छूटकर ज्ञान, ज्ञान में ही 
एकाग्र हुआ, इसका नाम आत्मख्याति है। यहाँ उस आत्मख्याति 

को सम्यग्दर्शन कहा है। यद्यपि आत्मख्याति, स्वयं तो ज्ञान की 
पर्याय है परन्तु उसके साथ सम्यग्दर्शन अविनाभावीरूप से होता 
है; इसीलिए उस आत्मख्याति को ही यहाँ सम्यग्दर्शन कहा है। 

इस प्रकार नव तत्त्वों में भूतार्थरूप से प्रकाशमान एक आत्मा 
को जानना ही नियम से सम्यग्दर्शन है - ऐसा सिद्ध करके श्री 

  आचार्यदेव निशड्डतापूर्वक कहते हैं कि यह सर्व कथन निर्दोष है। 
ऐसा ही वस्तु स्वरूप है और ऐसी ही सम्यग्दर्शन की विधि है; 
इसके अतिरिक्त दूसरी कोई विधि नहीं है। इसके अलावा दूसरा 
कुछ मानें तो, वह बाधासहित है । नव तत्त्व को भलीभाँति नहीं जाने 
तो वह मिथ्यात्वरूप दोषसहित है तथा नव तत्त्व के भेद के विकल्प 
में ही रूका रहे और एकरूप ज्ञायकस्वभाव की प्रतीति नहीं करे तो 
वह भी मिथ्यात्वरूप दोषसहित है। नव तत्त्व को जानने के पश्चात्‌ 
ज्ञायकस्वभाव की एकता में ज्ञान ढले, वही निर्दोष सम्यग्दर्शन है, 

वही निर्दोष उपाय है। 

यहाँ तो आत्मार्थी जीव, नव तत्त्वों को जानकर अन्तर के 
अनुभव में झुकेगा ही - ऐसी ही बात है। नव तत्त्व में अटककर 
वापिस मुड़ जाएगा - ऐसी बात ही नहीं है । तात्पर्य यह है कि यह 
तो अफरगामी मुमुश्षु की ही बात है। 

नव तत्त्व को जाननेवाला कौन है ? नव तत्त्व को जाननेवाली 

तो ज्ञान की अवस्था है। कोई इद्धियाँ अथवा राग, नव तत्त्व को 
जानने का काम नहीं करते, परन्तु ज्ञान की अवस्था ही उन्हें जानने 

का काम करती है। अब, यदि ज्ञान की जो अवस्था है, उस 

अवस्था ने अन्तर्मुख होकर ज्ञायकस्वभाव में एकता का काम नहीं 

किया और बहिर्मुख रहकर भेद के लक्ष्य से विकल्प में एकता 
करके अटक गयी तो उस ज्ञान अवस्था में आत्मा प्रसिद्ध नहीं 
हुआ; अर्थात्‌, धर्म नहीं हुआ, क्योंकि उस ज्ञानपर्याय ने स्वसन्मुख 

होकर स्वभाव का काम नहीं किया, किन्तु परलक्ष्य से राग में ही 
अटक कर संसारभाव की उत्पत्ति की है। इसलिए ज्ञान की अवस्था 

में नव तत्त्व के भेद का भी लक्ष्य छोड़कर, अभेद आत्मा की दृष्टि 
करके ज्ञायक का अनुभव करना ही सम्यग्दर्शन का उपाय है। 

  जिसे पहले नव तत्त्व के विचार से चैतन्य का अनुभव करना 

भी नहीं आता, वह विकल्प तोड़कर अन्तर में चैतन्य का साक्षात्‌ 
अनुभव किस प्रकार कर सकेगा ? पहले नव तत्त्व के ज्ञान द्वारा 

चैतन्यस्वभाव को बुद्धि में पकड़कर, फिर उस स्वभाव के निर्णय 

का घोलन करते-करते विकल्प टूटकर, अन्तर में एकाग्रता होती 

है। ज्ञायकस्वभाव के सन्मुख ढलकर अकेले ज्ञायक का रागरहित 
अनुभव करना ही धर्म की निर्दोष क्रिया है। 

हे भाई ! नव तत्त्व के निर्णय में सर्वज्ञ का निर्णय भी समाहित 
हो जाता है । प्रथम, यदि तुझे सर्वज्ञ का निर्णय न हो तो अपने ज्ञान 
में सर्वज्ञ का निर्णय कर । अपने ज्ञान में सर्वज्ञ का निर्णय किया तो 
उस ज्ञान में आत्मा के परिपूर्ण ज्ञानस्वभाव का निर्णय आ जाता है। 

सर्वज्ञ का निर्णय करने से अपने ज्ञातास्वभाव की प्रतीति हुई और 

पर्याय, ज्ञानशक्ति के सन्मुख होकर एकाग्र होने लगी, वही सच्चा 

पुरुषार्थ है। भले ही उस जीव को पर्याय में ज्ञान की अपूर्णता हो 
और राग भी होता हो, तथापि वह जीव, राग का कर्ता नहीं होता; 

वह तो राग का भी ज्ञायक रहता है और अल्पज्ञता जितना वह 
अपना स्वरूप नहीं मानता पर्याय में अल्पज्ञता होने पर भी उसकी 

दृष्टि तो परिपूर्ण ज्ञानमूर्ति स्वभाव में ही है - ऐसा जीव, साधक है। 

सर्वज्ञ को पूर्ण ज्ञान है और इस साधक सम्यग्दृष्टि को अपूर्ण 
ज्ञान है, इतना अन्तर है परन्तु यह साधक जीव भी ज्ञानस्वभाव 
की एकता की दृष्टि में राग का कर्ता नहीं, अपितु ज्ञायक ही है। 

इस प्रकार ज्ञायकस्वभाव का निर्णय करके उसके अनुभव द्वारा 
सम्यग्दर्शन प्रगट करना ही प्रत्येक आत्मार्थी-मोक्षार्थी जीव का 

पहला कर्तव्य है। ७ 

  

    

  

  

  

  

1 सम्यरदर्शन, धाय-3, WS 170-176 ] 

30. मौत सिर पर मंडरा रही 
मरण तो आना ही है, तब सब कुछ छूट जाएगा। 

बाहर की एक वस्तु छोड़ने में तुझे दुःख होता है तो बाहर 
के समस्त द्रव्य-क्षेत्रकाल-भाव एक साथ छूटने पर तुझे 
कितना दुःख होगा? मरण की वेदना भी कितनी होगी? 
कोई मुझे बचाओ? - ऐसा तेरा हृदय पुकारता होगा, 
परन्तु क्या कोई तुझे बचा सकेगा? 

  

  

  

  

तू भले ही धन के ढेर लगा दे, वैद्य-डाक्टर भले सर्व 

प्रयत्न कर लें, आस पास खड़े हुए अनेक सगे-सम्बन्धियों 

की ओर तू भले ही दीनता से ट्ुकुर-ट्रकुर देखता रहे, 
तथापि क्‍या कोई तुझे शरणभूत हो - ऐसा है ? 

यदि तूने शाश्वत स्वयं रक्षित ज्ञानानन्दस्वरूप आत्मा 

की प्रतीति-अनुभूति करके आत्म-आराधना की होगी, 
आत्मा में से शान्ति प्रगट की होगी तो वह एक ही तुझे 
शरण देगी; इसलिए अभी से वह प्रयत्न कर | 'सिर पर 

मौत मँडरा रही है? - ऐसा बारम्बार स्मरण में लाकर तू 
पुरुषार्थ जगा कि जिससे 'अब हम अमर भये, न मरेंगेः 

- ऐसे भाव में तू समाधिपूर्वक देहत्याण कर सके।     (- बहिनश्री के वचनामृत, क्रमाड़' 412) 
» 

देहधारी जीव को, वर्तमान गति की आयु पूर्ण होने पर देह के 
\

वियोगरूप मरण तो अवश्य आना ही है; उस समय शरीर, इन्द्रियाँ, 
वाणी, मन, स्त्री, पुत्र, परिवार इत्यादि सब छूट जाएगा। पूर्व भव से 

प्रारब्ध के अनुसार जीव अकेला आया था और आगामी भव में 
उपार्जित प्रारब्ध के अनुसार अकेला ही चला जाएगा। इसके 

जन्म-मरण में किसी की सहभागिता नहीं है । मरणकाल में यहाँ 
का सब छूट जाएगा; मात्र बाँधे हुए कर्म, उसका फल देने के 

लिए साथ जाएँगे। 

अरे! बाहर की एक वस्तु छोड़ने पर तुझे इतना दुःख 
होता है, तो बाहर के समस्त द्रव्य-क्षेत्र-कआाल-भाव एक 

साथ छूट जाएँगे, बदल जाएँगे, तब तुझे कितना असहनीय 
दुःख होगा ? 

जिसे देह के साथ तीब्र एकत्वबुद्धि है, उसे देह छूटने के 
काल में मरण की वेदना भी बहुत होती है; मरण काल में वह रोग, 

वेदना, मरण, एकत्वबुद्धि और आर्तध्यान के जाल में जकड़कर 

देह छोड़ता है। 

वचनामृत क्रमाड्न ३४९ में कहा है कि “तू स्थिरता अपेक्षा 

से सब बाहर का न छोड़ सके; तो श्रद्धा अपेक्षा तो छोड़।' 
बाह्य की श्रद्धा छोड़ने से तेरा कुछ चला नहीं जाएगा। उल्टे परम 

पदार्थ; अर्थात्‌, आत्मा प्राप्त होगा। अरे | ज्ञानानन्दस्वरूप त्रिकाल 

शुद्ध निज चैतन्य के अतिरिक्त, संयोग या संयोगीभाव या राग का 

एक अंश भी मेरा नहीं है, मैं उसका नहीं हूँ। राग और रजकण मेरा 
नहीं है -- ऐसा प्रथम उन्हें श्रद्धा अपेक्षा तो छोड़ ! 

अन्तरज्ज में स्वरूप स्थिरता होकर, अस्थिरता छूटे, वह बात 

तो अलग है परन्तु आत्मा सहज ज्ञानानन्दस्वरूप है; उसके अतिरिक्त 

राग अथवा रजकण सभी परभाव हैं। यदि उन्‍हें श्रद्धा अपेक्षा से 
नहीं छोड़ सके तो तुझे देह छूटने के काल में दुःख होगा । तेरी नजर 
देह पर रहेगी और रोग, मरण और बेदना की एकत्वबुद्धि तथा 
आर्तध्यान की पीड़ा में तू पीड़ित हो जाएगा। अरे ! देह छूटने के 
काल में मरण की कितनी पीड़ा होगी ? 

देह के साथ एकत्वबुद्धि से व्यामोहित अज्ञानी जीव को, देह 
से अलग होना नहीं रुचता । मरण काल में ' मुझे कोई बचाओ ' 

-- ऐसा उसका हृदय पुकारता है परन्तु वहाँ उसका क्या बस 
चल सकता है ? 'अब बचने का कोई उपाय नहीं है ' -- ऐसा 
कहकर डाक्टर और वैद्य हाथ खींच लेंगे, भले ही तेरा हृदय पुकारे 

कि 'मुझे कोई बचाओ... ' अहा।! देह छूटने के प्रसद्ग में कौन 
बचावे और कौन रखे ? 

अभी तो छोटी-छोटी उम्र में देह छोड़कर चले जाते हैं, बचाने के 
लिए दश-दश हजार रुपया खर्च करे; परन्तु पैसा क्या कर सकता है ? 

बड़े करोड़पति हों और विदेश से डॉक्टर बुलावें, परन्तु 
जहाँ मरण का काल आया हो, वहाँ वे क्या बचा सकते हैं ? 

समूहरूप से एकत्रित सगे-सम्बन्धी भले ही तेरा दीर्घायुपना 
चाहें और तू भी भले ही दीनता से उनकी ओर टुकुर-टुकुर 
देखता रहे तो भी क्या कोई तुझे बचा सकेंगे ? क्या कोई तुझे 
शरणभूत होंगे ? 

भाई ! शरणभूत तो अन्दर में शान्ति और समाधि का दातार, 

निज ज्ञायक परमात्मा है । उसकी ओर नजर न करे, उसकी रुचि, 

प्रतीति न करे तो बाहर में तुझे कौन शरणभूत हो सकता है ? इस 
संसार में जहाँ संयोगमात्र सब क्षणिक है, वहाँ तुझे कौन शरण देगा ? 

  

  

  

  

 



278 आतम के हित पन्थ लाग! 
  

  

बापू! यदि तूने अन्तरड्ग में स्वतःसिद्ध, शाश्वत और 
स्वयं रक्षित त्रिकाल शुद्ध ज्ञानानन्दस्वरूप निज आत्मा की 
सच्ची समझ, श्रद्धा और अनुभूति करके आत्म आराधना 
की होगी, ज्ञायक में से सच्ची शान्ति प्रगट की होगी तो वह 

एक ही तुझे शरण देगी। 

दया, दान, व्रत और भक्ति के शुभभाव तो पुण्यबन्ध का कारण 

हैं, वह शुभभाव और पुण्यकर्म स्वयं अनित्य हैं, विनाशीक हैं; 
आत्मा को शरण देनेवाले नहीं हैं। तब आत्मा को शरण कौन दे 
सकता है ? जो स्वयं शाश्वत, स्वभावभूत और सुखरूप हो, वह 

शरण दे सकता है। शुभभाव तो क्षणिक और विभावरूप है, 
आकुलतास्वरूप है, वे तुझे शरण कैसे दे सकते हैं ? वस्तुत: वे तो 
आत्मा के लिए अशरण हैं । 

भगवान आत्मा, सत्‌ होने से शाश्वत अर्थात्‌ अनादिनिधन 
और स्वतःसिद्ध होने से स्वयं रक्षित है। सहज ज्ञान और सहज 
आनन्द -- ये दो उसके मुख्य गुण हैं। सहज ज्ञान और सहज 
आनन्दस्वरूप निज ज्ञायक आत्मा के स्वभाव-सन्मुख होकर और 
पर, देहादिक तथा रागादिक विभावों से विमुख होकर सच्ची समझ, 

प्रतीति और अनुभूति अर्थात्‌ आत्मा की आराधना की होगी, अन्दर 
से शान्ति प्रगट की होगी तो वह एक ही शरणभूत होगी । 

यदि तू बहुत पढ़ा होगा, शास्त्र का बहुत ज्ञान होगा तो वह 

शरणभूत होगा -- ऐसा नहीं है । परलक्ष्यी ज्ञान तो ज्ञेयनिमग्न है; 
वह आत्मनिमग्न नहीं है । जैसे, शुभाशुभभाव विभावमय, दुःखरूप 
और अशरणकभूत हैं; उसी प्रकार ज्ञेयनिमग्न ज्ञान; अर्थात्‌, शास्त्रों का 
बहिर्लक्ष्यी ज्ञान भी विभावमय, दु:ःखरूप और अशरणभूत है। 

जीव, भले ही कितने ही शास्त्रों को पढ़े, परन्तु यदि सहज 
ज्ञानानन्दस्वरूप निज शुद्ध अस्तित्व को; अर्थात्‌, स्वतः:सिद्ध, शाश्वत 

और स्वयं रक्षित निज ज्ञायकस्वरूप को नहीं पकड़े और तद्रूप 
परिणमित नहीं हो तो वह ज्ञेय-मूढ़ गँवार ही रहता है । जो-जो बाहर 
का जानता है, उसमें तल्‍्लीन हो जाता है; मानो ज्ञान और आनन्द 

बाहर से आते हों - ऐसे भाव का वेदन किया करता है। 

शास्त्राभ्यास इत्यादि का प्रयोजन तो ज्ञानानन्दस्वरूप 
निज आत्मा की प्रतीति/अनुभूति करके आत्म-आराधना 
करना है। जिस ज्ञान के द्वारा आत्म-आराधना नहीं सधती, 

वह ज्ञान आत्मा को क्‍या शरण देगा ? जो ज्ञान, आत्मनिमग्न 

होता है, ज्ञायक की आराधनारूप परिणमित होता है, वही 

अन्तरड्ठ की सच्ची शान्ति और समाधि देगा, वह एक ही 

आत्मा को शरणभूत होगा। 

भगवान आत्मा, जैसे सहज दर्शन और सहज ज्ञानस्वरूप है, 
वैसे ही सहज चारित्र; अर्थात्‌, अकषाय वीतराग शान्तिस्वरूप भी 
है; शक्तिरूप से सदा शान्तिस्वरूप है ही परन्तु पर्याय में शान्ति की 
व्यक्तता या प्रगटता स्वभाव तरफ का झुकाव करने से होती है। 

कहा भी है -- 

घट-घट अन्तर जिन वसे, घट-घट अन्तर जैन। 
मत मदिरा के पान सौं, मतवाला समुझे न॥ 

निज ज्ञायकप्रभु जिनस्वरूप; अर्थात्‌, शान्तिस्वरूप ही है। 
उसके सन्मुख होकर, उसका आश्रय ग्रहण करके, Ale SANE 

में से शान्ति प्रगट की होगी तो वह एक ही तुझे शरण देगी। अन्य 

सब सगे-सम्बन्धी, वैद्य-डाक्टर, दवा-सेवा इत्यादि का लक्ष्य 

छोड देना। मरण तो आनेवाला ही है। देह तो छूटने के काल में 
छूटना ही है । इस भव में ही देह छूट जाएगी; इसलिए स्वयं रक्षित 

और शाश्वत निज ज्ञायकतत्त्व में से शान्ति प्रगट की होगी तो वह 

एक ही तुझे नित्य शरण देगी। 

अरहन्ते शरणं, सिद्धे शरणं, साहू शरणं, केवलीपण्णत्तं धम्मं 

शरणं - यह भी परमार्थ शरण नहीं हैं, व्यवहार से हैं। उनको 

व्यवहार से भी शरण कब कहा जाता है ? कि जब तू शान्ति का 

सागर, शान्ति के पर्वत निज आत्मा में एकाग्रता करके वर्तमान 

पर्याय में अतीन्द्रिय शान्ति प्रगट करे, तब। 

मरण के काल में माड्नलिक सुनाने का भाव भी शुभराग है। 

भाई | सुनने-सुनाने का राग भी छोड़ दे और अन्तरछ्ड में शान्ति के 

नाथ को देख ! उस ओर दृष्टि करके अन्तरज्ल में से शान्ति प्रगट की 

होगी तो वह एक ही तुझे शरण देगी । अरहन्त परमात्मा आदि कोई 

तुझे शरण नहीं देंगे। 

प्रश्न - 'बह एक ही तुझे शरण देगी' - क्‍या इसमें 
एकान्त नहीं हो जाता ? कथज्चित्‌ भगवान का स्मरण भी 
शरण देगा - ऐसा कहो न। 

उत्तर - भाई, ज्ञानानन्दस्वरूप आत्मा की जो आराधना है, वह 

एक ही शरण देगी; अन्य अरहन्त आदि बाह्य पदार्थ नहीं - यही 

अस्ति-नास्ति स्वरूप वास्तविक अनेकान्त है। अन्दर भगवान 

ज्ञायक अतीन्द्रिय शान्ति का पिण्ड है, उसमें एकाग्रता करना ही 

जीव को शरण है; जो दया, दान, इत्यादि शुभभाव होते हैं, वे शरण 
नहीं हैं; वे तो राग हैं, उससे पुण्य के परमाणु बँधेंगे। परन्तु प्रभु ! 

उसमें तुझे शरण क्या आया ? सम्यग्दृष्टि को दर्शनविशुद्धि आदि 
शुभभाव होकर तीर्थड्जर नामकर्म का बन्ध होता है, उसमें; अर्थात्‌, 

उस शुभराग में उसे क्या शरण आया ? दृष्टि का विषय जो सहज 
ज्ञानानन्दस्वरूप त्रिकाल शुद्ध ध्रुव चैतन्यप्रभु है, उसमें एकाग्र होकर 
यदि पर्याय में शान्ति प्रगट की होगी तो वह एक ही तुझे शरण देगी। 

इसलिए अभी से आत्म आराधना का प्रयल कर। वर्तमान 
में ही उसकी शुरुआत कर। 'फिर करूँगा, फिर करूँगा' 
-- ऐसा वायदा छोड़ दे। लोक में कहावत भी है न कि 
“आज, आज भाई अभी और कल, कल भाई, कल।' कल 
कभी आएगा नहीं और काम कभी होगा नहीं। 

प्रवचनसार में आता है कि 'स्याद्वाद विद्या के बल से 
विशुद्ध ज्ञान की कला द्वारा इस एक सम्पूर्ण शाश्वत स्वतत्त्व 
को प्राप्त करके, आज ही जीव परमानन्द परिणामरूप 

परिणमो... उस चित्स्वरूप आत्मा को आज ही अनुभव करो।' 

हे भाई ! राग से भिन्न निज भगवान आत्मा की अनुभूति का 
उद्यम अभी से कर । मरण आएगा, तब वह उद्यम करूँगा -- ऐसा 

वायदा मत कर। 

समयसार की पाँचवी गाथा में कहा है कि “जदि दाएज्ज 
पमाणं |; अर्थात्‌, उस एकत्व-विभक्त शुद्ध आत्मा को दर्शाऊँ तो 

प्रमाण करना; सुनकरमात्र, हाँ-हाँ करना - ऐसा नहीं, परन्तु उसे 
स्वानुभव प्रत्यक्ष करके, उसकी अनुभूति करके प्रमाण करना। 

Stet! FATS GAH Ht Pale भाषा तो देखो! भगवान 
आत्मा आनन्द का सागर है, उसका अनुभव प्राप्त करने के लिए 

अभी से प्रयत्न कर। 

प्रइझ़्न - अभी से ही ? मौत आवे, तब नहीं ? 

उत्तर - अभी से ही प्रयत्त कर। घर जले, तब यदि कुआँ 

खोदे तो पानी कब निकले और कब आग को बुझावे, पानी निकले 

तब तक तो घर जल कर राख हो जाएगा। घर को आग से बचाना 

हो तो पहले से ही पानी की व्यवस्था रखना चाहिए। इसी प्रकार 
मौत आए तब नहीं, अपितु पहले से ही अर्थात्‌ अभी से ही आत्मा 
की आराधना शुरू करने और आत्मा की अनुभूति प्राप्त 
Ul Hl WAT कर। जब से सुना हो, तभी से प्रयत्न प्रारम्भ 

कर दे। 

अहा। दिगम्बर सन्‍्तों की वाणी पञ्चम काल के अत्यन्त 

अप्रतिबुद्ध श्रोताओं से कहती है कि भाई! आत्मानुभूति प्राप्त 
करने के लिए अभी से शुरूआत कर दे | समयसार की 38 वीं 
गाथा की टीका में कहा है कि विरक्त गुरु से निरन्तर समझाये जाने 

पर, दर्शन-ज्ञान-चारित्रस्वरूप परिणत होकर जो सम्यक्‌ प्रकार से 

एक आत्माराम हुआ है, वह श्रोता / शिष्य कहता है कि कोई भी 
पद्धव्य, परमाणुमात्र भी मुझरूप भासित नहीं होता, जो मुझे भावकरूप 

तथा ज्ञेयरूप होकर फिर से मोह उत्पन्न करे, क्योंकि निजरस से ही 
मोह को मूल से उखाड़कर, फिर से अंकुरित न हो -- ऐसा नाश 

करके, महान ज्ञानप्रकाश मुझे प्रगट हुआ है। 

अहा |! पञ्चम काल का अप्रतिबुद्ध शिष्य, प्रतिबोध प्राप्त 

करके कहता है कि हमको प्रगट हुआ ज्ञानप्रकाश अप्रतिहत है, 
भले ही क्षायोपशमिक भावरूप है तो भी अप्रतिहत होने से 'जोड़नी 
क्षायिक ' है; इसलिए हमें पुनः मिथ्यात्व का अंकुर उत्पन्न होगा 
ही नहीं । 

अरे! मौत आने पर यह देह, कुटुम्ब का मेला, धन, 

मकान, गाड़ी, वाड़ी इत्यादि सब छूट जाएगा। कोई दुःख 

की बेला में सहायक नहीं होगा। देह की स्थिति पूरी होने के 
नगाड़े बज रहे हैं। मौत अचानक आ जाएगी, नोटिस देकर 

नहीं आएगी। 

देह का संयोग अनित्य है और भगवान आत्मा, ध्रुव नित्य 
तत्त्व है। आत्मा का कभी नाश नहीं होता, देह और आत्मा स्वभाव 

से तो भिन्न ही हैं; मात्र निमित्त-नैमित्तिक सम्बन्ध के कारण पर्याय 

अपेक्षा से एकक्षेत्रावगाहरूप साथ रह रहे हैं । वस्तुत: तो वे दोनों 
अपने-अपने स्वक्षेत्र में ही रहते हैं। आकाश के एक क्षेत्र में जो 

दोनों साथ रह रहे हों, उनके पृथक्‌ होने को मौत कहते हैं । मृत्यु 
जरूर आनेवाली है, ऐसा बारम्बार याद करके तू भी अन्तरड्ड 

में स्वसन्मुखता का पुरुषार्थ कर कि जिससे ' अब हम अमर 

भये, न मरेंगे' — ऐसी सावधानी में तू समाधिपूर्वक मरण 
कर सके। 

निज त्रिकाल शुद्ध चैतन्य भगवान तो सदा अमर ही है। देह 
के सम्बन्ध की स्थिति पूर्ण होने की अपेक्षा मरण कहते हो तो भले 
कहो, परन्तु अनादिनिधन सत्‌ ज्ञायकप्रभु की स्थिति कभी पूर्ण 
नहीं होती, वह तो सदा अमर है। 

'सिर पर मौत के नगाड़े बज रहे हैं, सिर पर मौत Het 
रही है' - ऐसा बारम्बार स्मरण में लाकर तू भी सदा उस अमर 
निज शुद्धात्मतत्त्व के प्रति उग्र आलम्बन का जोरदार पुरुषार्थ कर, 
जिससे 'अब हम अमर भये, न मरेंगे' - ऐसे भाव में तू 
समाधिपूर्वक देह त्याग कर सके । मरण के समय कदाचित्‌ 

निर्विकल्प शुद्धोपयोग न भी हो; भले ही विकल्प हो, परन्तु 

स्वभाव के आश्रय से परिणति में प्रगट हुई जो सतत बर्तती 
शुद्धि की धारा है, वह एकाग्रता और समाधि ही है। 

ज्ञानी को दृष्टि-अपेक्षा और जितनी स्वरूप स्थिरता है, उसकी 
अपेक्षा निर्विकल्पधारा सतत वर्त रही है परन्तु देह छूटने के समय 
उपयोग निर्विकल्प ही हो, उपयोग में विकल्प का अंश भी न रहे 

- ऐसा नहीं है । विकल्प हो, परन्तु अन्तर में स्वभाव के आश्रय से 

परिणति में प्रगट हुई साधना ही एकाग्रता है; इसलिए मरणकाल 

में उसका समाधिपूर्वक देह छूटेगा। ज्ञानियों को ख्याल में है 
कि यद्यपि देह छूटने के प्रसड़ में ऐसे विकल्प भाते हैं, तथापि 
उन्हें अन्तरड़ में समाधि है। 

मोक्षमार्गप्रकाशक में आता है कि 'मुनिजनों को स्त्री आदि 
का परीषह होने पर वे उसे जानते ही नहीं, मात्र अपने स्वरूप 

का ही ज्ञान करते रहते हैं - ऐसा मानना मिथ्या है। वे उसे 
जानते तो हैं परन्तु रागादिक नहीं करते।' 

इस प्रकार ज्ञानियों को मरणकाल में विकल्प होने पर भी 

अन्तरज् में वीतरागभाव होने से समाधिपूर्वक देह छूटती है। अहा ! 
ऐसी सूक्ष्म बाते हैं। 

श्रीमद्‌ राजचद्ध ने भी अपने अन्त समय में अपने छोटे भाई से 

कहा था - 'मनसुख ! माँ को चिन्तातुर मत होने देना। अब, मैं 
स्वरूप में लीन होता हूँ।' स्वरूप की दृष्टि और अनुभव तो है 
परन्तु माँ को चिन्ता न हो - ऐसा विकल्प आया, फिर थोड़ी देर में 

देह छूट गया। 

प्रश्न - कोई ज्ञानी, मरण के काल में बेसुध हों अथवा 

बकवास कर रहे हों तो भी क्‍या उन्हें समाधि होती है ? 

उत्तर - कदाचित्‌ ज्ञानियों को इन्द्रिय-निमित्तक ज्ञान में 

किज्चित्‌ फेरफार हो जाए, जरा उन्माद या बेसुधपना हो जाए, 
तथापि उनके अन्दर ज्ञानधारा सतत वर्तती होने से, समाधि है । 

समाधिशतक में आता है कि भेदज्ञानी अन्तरात्मा निद्रा अवस्था 

में अथवा उन्मत्त अवस्था में होने पर भी कर्म-बन्धन से मुक्त होते 
हैं अर्थात्‌ विशिष्टरूप से कर्मों की निर्जरा करते हैं। अहा ऐसी 
वस्तुस्थिति है। भाई ! अन्दर में स्वसन्मुखता का ऐसा जोरदार पुरुषार्थ 

कर, जिससे ' अब हम अमर भये न मरेंगे' -- ऐसे भाव में तू 
समाधिपूर्वक देहत्याग कर सके। ७ 

(- वचनामत प्रवचन, गुजराती, भाग 4, पृष्ठ 338-345 2 

  

  

  

  

मुनिराज को पूर्ण शुद्धता की ही भावना 
अहा! मुनिराज को बहुत शुद्धता तो हुई है परन्तु अभी 

किड्चित्‌ कषाय-कण से परिणमन में मलिनता है, वह सुहाती 

नहीं है; इसलिए उसका नाश करके पूर्ण शुद्धता की भावना है 
और वह पूर्ण शुद्धता मेरे शुद्ध चिन्मात्रस्वभाव के घोलन से ही 
होगी - ऐसा भान है | विकल्प का तो नाश करना चाहते हैं, तब 

वह विकल्प शुद्धता का साधन कैसे हो सकता है ? शुद्धता का 
साधन विकल्प नहीं होता, शुद्धस्वभाव की घोलन ही शुद्धता 
का साधन है। (आत्मथर्म, गुजराती; वर्ष 25, अड्ु-12, पृष्ठ - 6) J    



31. मृत्यु सूचना देकर नहीं आती 
जिस प्रकार वटवृक्ष की जटा पकड़कर लटकता हुआ 

मनुष्य मधुबिन्दु की तीव्र लालसा में पड़कर, विद्याधर की 
सहायता की उपेक्षा करके, विमान में नहीं बैठता; उसी प्रकार 

अज्ञानी जीव, विषयों के कल्पित सुख की तीव्र लालसा में 

पड़कर, जुरु के उपदेश की उपेक्षा करके शुद्धात्मरुचि नहीं 
करता अथवा इतना काम और कर लूँ, इतना काम और कर 

लूँ - इस प्रकार प्रवृत्ति के रस में लीन रहकर, शुद्धात्मप्रतीति 
के उद्यम का समय नहीं पाता। 

  

इतने में मृत्यु का समय आ पहुँचता है, फिर मैंने कुछ 

किया नहीं, अरे रे! मनुष्यभव व्यर्थ चला गया? इस प्रकार वह 

पछताता है, तथापि किस काम का ? क॒त्यु के समय उसे 
किसकी शरण है ? वह रोग, वेदना, मृत्यु, एकत्वबुद्धि और 
आर्ंध्यान की चपेट में आकर देह छोड़ता है Te AGTH 
हारकर चला जाता है। 

धर्मी जीव, रोग, वेदना या मृत्यु की चपेट में नहीं आता, 

क्योकि उसने शुद्धात्मा की शरण प्राप्त की है। विपत्ति के 
समय वह आत्मा में से शान्ति प्राप्त कर लेता है /विकट प्रसज्ञः 

में वह निज शुद्धात्मा की शरण विशेष लेता है। मरणादि के 

समय धर्मी जीव, शाश्वत ऐसे निज सुखसरोवर में विशेष- 

विशेष डबकी लगाता है; जहाँ रोग नहीं है, वेदना नहीं है, मरण 

नहीं है; शान्ति की अखूट निधि है। फिर वह शान्तिपूर्वक देह 
छोड़ता है, उसका जीवन सफल है। 
  

तू मरण का समय आने से पहले चेत जा, सावधान हो, 

सदा शरणभ्ूत - विपत्ति के समय विशेष शरणक्ष्‌त होनेवाले 
- ऐसे शुद्धात्मद्रव्य को अनुभवने का उद्यम कर। 

(- बहनश्री के वचनामृत, 409) 

शास्त्र में दृष्टान्त आता है कि वटव॒ृक्ष की जटा को पकड़कर 
एक मनुष्य लटक रहा है, उसके सिर के ऊपर वटवृक्ष की डाल 
पर मधुमक्खी का छत्ता है, उसमें से शहद की एक-एक बूँद 
थोड़ी-थोड़ी देर में टपकती है; नीचे मुँह फाड़े हुए भयड्लर अजगर 
और सर्पों से युक्त महा अन्धकूप है। वृक्ष की उस शाखा को सफेद 
और काला चूहे काट रहे हैं, उस समय कोई विद्याधर अपने विमान 
में बैठकर वहाँ से निकलता है और करुणा से कहता है -- 

' भाई! अभी यह डाल कट जाएगी और तू भयड्डूर अन्धकूप 
में अजगर के मुख में पड़कर मर जाएगा; यदि तुझे बचना हो तो आ, 

मेरे विमान में बैठ जा |! 

परन्तु वह मूर्ख मनुष्य, अभी एक बूँद और.....एक बूँद और 
-- इस प्रकार मधुबिन्दु की तीत्र लालसा में पड़कर, विद्याधर की 
मदद को अस्वीकार करके, विमान में नहीं बैठता -- यह तो 

दृष्टान्त हुआ। 

इसी प्रकार अज्ञानी मोही जीव, विषयों के कल्पित सुख की 

तीव्र लालसा में पड़कर; अर्थात्‌, शरीर के स्पर्श में विषय को 

वासना का सुख; रस में मैसूरपाक इत्यादि खाने-पीने का सुख; 

गन्ध में इत्र-फूल इत्यादि सुगन्ध का सुख; रूप में शरीर की 

सुडौलता आदि देखकर उसकी सुन्दरता का सुख इत्यादि पाँच 
इन्द्रियों के मनवाड्छित विषयों में सुख मानकर, उनके लालच में 

पड़कर दुःखी रहता है। 

विषय तो जड़-अचेतन- धूल हैं; उनमें जरा भी सुख नहीं है। 

सुख तो शरीर, इन्द्रिय और विषय से भिन्न तथा उन सम्बन्धी 

वासनाओं से भी भिन्न निज आत्मा में है - ऐसे गुरु के उपदेश को 
अस्वीकार करता हुआ, सुखसागर निज शुद्धात्मा की रुचि 

नहीं करता। 

प्रभु ! विषयों में क्या सुख है ? विषय तो पर चीज हैं, कया तू 

उन्हें प्राप्त कर सकता है ? भोग सकता है ? वास्तविकता तो यह है 
कि “यह विषय ठीक हैं, आनन्द देते हैं' - ऐसा राग करके, तू 

अपने राग को भोगता है। यदि तुझे इस दुःखमय भयडूूर संसार से 

छूटना हो तो अन्तरड् में सुखनिधान निजशुद्धात्मा पर नजर कर, 
उसे ही ग्रहण कर। 

गुरु कहते हैं - प्रभु ! तू राग के सुख से भिन्न है, विषयानुराग 
में जरा भी सुख नहीं, किन्तु एकान्त दुःख ही है। तुझे शरीर के 
भोग में राग का सुख लगता है; शरीर तो हाड़-माँस का पिण्ड है, 

जड़-अचेतन है; उसमें सुख नहीं होने पर भी भ्रमवश अज्ञानी 
उसमें सुख मानकर, अपने रागभाव को करता और भोगता है। 

जिस प्रकार शराबी मनुष्य को श्रीखण्ड का स्वाद, गाय के दूध 

जैसा लगता है; उसी प्रकार जिसने भ्रान्तिरूप शराब पी है - ऐसे 

अज्ञानियों को विषयों और राग में सुख लगता है; अन्दर भगवान 
आत्मा में विषयातीत अतीन्द्रिय सुख भरा है, वहाँ वह नजर नहीं 

करता। भाई ! तूने गुरु के उपदेश की अस्वीकृति की है, मरकर तू 

कहाँ जाएगा ? अरे रे | चींटी, कौआ और कुत्ते का यह अवतार ! 

अहो ! यह तो एक बार संसार का हर्ष और उत्साह टूट जाए - ऐसी 

बात है। प्रभु! हर्ष और उत्साह तो अन्दर आनन्दस्वभावी निज 
आत्मा में करने जैसा है। 

दो-पाँच करोड़ रुपये हुए हों, पुत्र का विवाह हो, विवाह में 
पाँच-दश लाख रुपया खर्च करना हो तो फिर देखो! मानो 

पागल...पागल ! अरे प्रभु ! तू यह क्या करता है ? ये सब तो बाहर 

के पुण्य का कार्य है, इसमें कहीं सुख नहीं है। त्रिकाली 
ज्ञानानन्दस्वरूप निज शुद्धात्मवस्तु की अन्तरड्ग रुचि, दृष्टि 
और अनुभूति करना ही धर्म और सुख का साधन है। 

भाई ! मरण इस भव में ही आयेगा और वह भी अकस्मात्‌ 

आयेगा। “मैं आता हूँ, तैयार रहना' - ऐसा समाचार देकर नहीं 
आयेगा । अचानक ही काल तेरा जीवन झपट लेगा; इसलिए ' आत्मा 

का हित फिर करूँगा, पहले इतने काम कर लूँ, लोगों को समझाता 

जाऊँ' - ऐसी बाहर की प्रवृत्ति छोड़ दे और आत्मा को समझने के 

लिए अन्तरज्ग में सत्समागम, सत्वाँचन और सद्विचार द्वारा 

उद्यम कर! 

अज्ञानी जीव, बाहर की प्रवृत्ति के रस में रचा-पचा रहकर 

' आत्मा को समझने को प्रयत्न फिर करूँगा, फिर करूँगा '- ऐसा 

वायदा करके इस दुर्लभ मनुष्य जीवन को गँवा देता है । करूँगा- 

करूँगा में रह जाता है। इतने में आयुष्य पूर्ण होने का काल आ 
जाता है। 

ऐसा मूल्यवान मनुष्यभव प्राप्त हुआ, सच्चे गुरु और सत्य 
सुनने का अवसर प्राप्त हुआ; गुरु ने समझाया - “तू; अर्थात्‌, 
भगवान आत्मा, ज्ञान और आनन्द आदि अनन्त गुण-सामर्थ्य से 
भरपूर, एक, स्वत:सिद्ध, स्वाधीन और परिपूर्ण वस्तु है, अन्तरछ् में 

उसकी दृष्टि प्रतीति और रुचि कर !! 

*ओरे रे! मैंने समझने का कोई प्रयत्न नहीं किया।' 

भाई ! जब समझने का काल था, तब तो कुछ किया नहीं और 

फिर यह दुर्लभ मनुष्यभव ऐसे ही चला गया। इस प्रकार मरण के 
समय अफसोस करे तो भी किस काम का ? 

एक तो संसार के व्यापार-धन्धे और विषय-कषायों के काम 
से निवृत्त नहीं होता । कदाचित्‌ वहाँ से थोड़ा समय निकाले तो धर्म 
के नामवाली प्रवृत्तियों से; अर्थात्‌, पूजा, व्रत, तप, वाँचन, श्रवण, 

इत्यादि बाह्य क्रियाओं से निवृत्त नहीं होता और तभी मृत्यु का 
समय आ पहुँचता है | फिर मृत्यु के समय पश्चाताप करे कि मैंने 
आत्मा का कुछ नहीं किया, मनुष्यभव व्यर्थ गँवा दिया तो भी 
किस काम का ? 

पूर्णानन्द के नाथ निज त्रिकाल शुद्ध भगवान आत्मा में शरीर, 
वाणी और स्त्री, पुत्र आदि परद्र॒व्य तो हैं ही नहीं, परन्तु रागादि 
सांसारिक विभाव; अर्थात्‌, समस्त शुभाशुभ विकारीभाव भी उसका 

(आत्मा का) स्वभाव नहीं हैं | अरे रे! औपशमिक, क्षायोपशमिक 

और क्षायिकपर्याय भी उसका परमभाव; अर्थात्‌, सहजस्वभाव 
नहीं है। 

ऐसे निज भगवान आत्मा की रुचि, प्रतीति, समझ और अनुभूति 

करना चाहिए, वह नहीं की; उसके उद्यम का समय निकालना 

चाहिए, वह नहीं किया और स्त्री, पुत्र, परिवार, गाँव, समाज, देश 

के काम में आ पड़ा, उसी में एकाकार होकर जिन्दगी बर्बाद कर 

दी; फिर ' ओरे रे | मैंने अपनी आत्मा का कुछ नहीं किया ' - ऐसा 

दुःखी होकर पछताये तो भी किस काम का ? जिन्दगी में जैसे 

परिणाम किये होंगे, तदनुसार चार गतियों में भटकना पड़ेगा। 

दुनिया में मान-सम्मान मिले, सेठ-पद मिले, पाँच-पच्चीस 

करोड़ रुपये इकट्ठा करे, दो-पाँच कारखाने लगाये और बड़ा उद्योगपति 

कहलाये, परन्तु भाई | इसमें तेरा क्या बढ़ा ? पाप करके तुझे मरकर 

कहाँ जाना हैं ? अहाहा.... ! जिसकी महत्ता के आगे, सिद्धपर्याय 

को महत्ता भी अल्प है, गौण है - ऐसा अपना त्रिकाली पूर्णानन्द 
सागर चैतन्य द्रव्यस्वभाव की समझ और रुचि के लिए समय नहीं 

निकाला; बाहर में ब्रत, नियम, भक्ति, पूजा इत्यादि में धर्म मानकर 

रुक गया, परन्तु वह शुभभाव तो राग है, आत्मा का शुद्धभावरूप 
धर्म नहीं है। 

भाई | धर्म की शुरुआत तो सम्यग्दर्शन से ही होती है। अहो ! 
सम्यग्दर्शन कोई अलौकिक चीज है! अन्दर अकेला अतीन्द्रिय 
आनन्द का ध्रुवदल, त्रिकाल शुद्ध चैतन्य ज्ञायकप्रभु की दृष्टि और 
रुचि करने का समय नहीं निकाला, और यों ही जिन्दगी गँवा दी। 

मरण का समय आने पर अन्त में 'मैंने आत्मा का कुछ नहीं किया। 
अरे रे! यह मूल्यवान मानवभव विषयों और बाहर की प्रतिष्ठा 

में व्यर्थ ही चला गया।' इस प्रकार पश्चाताप करना भी किस 
काम का ? 

महीने-महीने के उपवास आदि तपश्चरण करे, लोग महिमा 

करें और विशाल शोभायात्रा निकालें, परन्तु भाई ! उसमें तेरी क्या 

महिमा है ? यदि तपस्या में कषाय मन्द की हो तो वह शुभराग की 
क्रिया है; धर्म नहीं। अन्दर एक समय में परिपूर्ण पूर्णानन्द का 
नाथ निज ज्ञायक परमभाव शुद्ध चैतन्य प्रभु में, संसार का राग 

अथवा धर्म कहा जानेवाला ब्रतादि का शुभराग तो नहीं है, किन्तु 
औपशमिक, क्षायोपशमिक और क्षायिकभावरूप वीतरागधर्म की 

वर्तमान निर्मलपर्याय जितना भी वह नहीं है। 

ऐसे त्रिकाली ज्ञानानन्द अनादि-अनन्त सामर्थ्य से भरपूर 

भगवान आत्मा की समझ, रुचि, प्रतीति और श्रद्धा के लिए समय 

नहीं निकाला और ऐसे ही संसार के कार्यों में अथवा धर्म के नाम 

पर व्रत, भक्ति आदि में यह दुर्लभ मनुष्यभव गँवा दिया। 

संसार में पाप प्रवृत्ति के कारण निवृत्त नहीं हुआ; ' आत्पमप्राप्ति 
फिर करूँगा ' - ऐसे वायदों में आयु पूर्ण होने का काल आ गया, 

फिर पछताने से भी क्या हो सकता है ? मरण के समय तुझे कौन 
शरण है ? बापू! देह छूटने के समय किसकी शरण है ? त्रिकाल 
शरणभूत निज चैतन्य प्रभु ज्ञायक परमात्मा को तो अन्तर में 
पहचाना नहीं और बाहर में शरण के लिए झपट्टा मारता है परन्तु 
बाहर में किसकी शरण है ? 

जिन्दगी भर पाप करके कमायी हुई लक्ष्मी का सामने ढेर करे 
और स्त्री, पुत्र, परिवार को सामने इकट्ठा करके पुकार करे कि ' मैंने 

तुम्हारे लिए इतना समय बर्बाद किया है, तुम्हारे लिए पाप किया है, 
तुम्हारे लिए अपनी सारी जिन्दगी बर्बाद कर दी है, अब तो मुझे 
मदद करो, कोई मुझे शरण दो ', परन्तु कौन शरण दे सकता है ? 

विषयों के लिए पागल होकर जिन्दगी गँवा दी और फिर मरण 
के समय तीब्र आर्तध्यान करता है, परन्तु उससे क्‍या प्राप्त हो 
सकता है ? ओरे रे | मरण के समय कदाचित्‌' भगवान.... भगवान... ' 

करे, पञ्च परमेष्ठी का स्मरण करे, परन्तु अन्तरज्ञ में सदा शरणभूत 

निज ज्ञायक भगवान को गुरुगम से पहचाना न हो, उसकी रुचि 
-प्रतीति- श्रद्धा नहीं की हो तो प्रभु-स्मरण का शुभराग भी कहाँ 

शरण दे सकता है ? 

भले ही करोड़ों रुपये इकट्ठे हुए हों, पचास-पचास लाख 

(आज के हिसाब से पाँच-दश करोड़) के राजमहल जैसे 
बँगले बनाये हों, पाँच-पाँच लाख (आज के हिसाब से पचास 

-पचास लाख) की कीमती मोटर गाड़ियाँ हों, नौकर-चाकर 
इत्यादि सब राजसी ठाट-बाट हों, परन्तु उससे क्या ? यह सब 

वैभव छोड़कर मरण की पीड़ा से पीड़ित होकर यह अज्ञानी 
जीव, मनुष्यभव हारकर चला जाता है; पशु और नरकगति में 

परिभ्रमण करता है। 

आत्मा स्वभाव से पूर्ण ज्ञानानन्द भगवान होने पर भी भिखारी 
की तरह भीख माँगता है कि मुझे यह दो, प्रतिष्ठा दो, कोई मुझे 
बड़ा मानो, परन्तु भाई ! तेरी महत्ता तो अन्तर सच्चिदानन्द ज्ञायकप्रभु 

अतीर्द्रिय आनन्द के दल निज चैतन्य-निधान में है। आनन्द- 
निधान निज ज्ञायक भगवान सदा शरणभूत है । उसकी दृष्टि करना 
चाहिए, वह नहीं की और बाहर के दया, दान, व्रत, भक्ति में; 
अर्थात्‌, विकार में दृष्टि करके वहीं अटक गया। भाई | वह 
विभावपरिणाम है, राग है; उसमें कहीं शरण नहीं है; वह विकार तो 
भव का कारण और संसार है। 

अहाहा.... | पुण्य और पाप के भाव से भिन्न त्रिकाल शुद्ध निज 

ज्ञायक भगवान आत्मा की शरण नहीं ली, उसे नहीं पहचाना, 

उसकी महिमा नहीं की और राग व पुण्य की महिमा करके चौरासी 

के अवतार करके मर गया। दुर्लभ मनुष्यभव हारकर भववन में 

भटकने चला गया। 

  

    जिसे aang में आनन्दसागर भगवान आत्मा की 

दृष्टि और रुचि हुई है; जिसे शरीर-मन-वाणी, कुटुम्ब- 

कबीला; ओरे! पुण्य-पाप के समस्त विभाव आदि मैं नहीं हूँ - 
ऐसे अन्तरड्र अनुभवसहित प्रतीति हुई है, वह जीव, धर्मी है। 
“सिद्ध समान सदा पद मेरो' - इस न्याय से सभी आत्मा, 

स्वभाव से सिद्ध भगवान जैसे हैं । यदि स्वभाव से भगवान न हों 

तो प्रगटदशा में भगवानपना कहाँ से आएगा ? भगवानपना क्‍या 

बाहर से आता है ? 

अहाहा ! अध्यात्म की यह गहरी बातें, बाह्य प्रवृत्ति के रसिक 

जीवों को कठोर लगती हैं | जिसे अन्तरज्ढ में राग की और पर्याय 

की रुचि छूट गयी है और पूर्णानन्द प्रभु भगवान आत्मा की दृष्टि 

और अनुभूति हुई है, उसको धर्मी कहते हैं। जैसे, नारियल में 

अन्दर गोला भिन्न होता है; उसी प्रकार धर्मी जीव को राग व शरीर 

से आत्मगोला भिन्न दिखता है; अर्थात्‌, अनुभव में आता है । जिसके 
श्रद्धा-ज्ञान-अनुभव में चैतन्यप्रभु पर से भिन्न आ गया है; वह धर्मी 

जीव, रोग, वेदना अथवा मरण की पीड़ा से पीड़ित नहीं होता; 

क्योंकि उसने अशरीरी, अतीन्द्रिय, निज शुद्ध ज्ञायक परमभाव की 

शरण प्राप्त कर ली है। 

अहाहा ! वीतराग-सर्वज्ञ परमेश्वर का मार्ग अलौकिक है! 

धर्मी जीव उसे कहते हैं, जो ' अन्तर की लच्छी सौं अजाची 
लक्षपति हैं; अर्थात्‌, जिनको अन्तरड्ग में अनन्त आनन्द और 

अनन्त ज्ञान की लक्ष्मी दिखी है, आंशिक अनुभव में आयी है; 
वह अब बाहर में नहीं देखता कि मुझे अब पैसा मिले अथवा 
धूल मिले। 

दास भगवन्त के उदास रहें जगत सौं; 
सुखिया सदैव ऐसे समकिती हैं। 

वीतराग दिगम्बर सन्त श्री कुन्दकुन्दाचार्यदेव ने निज भावना 

के लिए नियमसार शास्त्र की रचना की है | उसमें वे कहते हैं -- 

ज्ञायक कारणपरमात्मा, शरीर आदि परद्रव्यों से तो भिन्न है ही 

परन्तु जो रागादि विभाव होते हैं, वह भी उसका स्वभाव नहीं 

है और प्रगट होनेवाली क्षायिकभाव आदि निर्मल पर्याय भी 
उसका त्रिकाली सहजस्वभाव नहीं है। अरे ऐसा मार्ग !! ऐसा 

तो अन्य कहीं सुनने को भी नहीं मिलता। जहाँ जाओ, वहाँ 
'सामायिक करो, प्रोषध करो, प्रतिक्रमण, भक्ति इत्यादि करो, 

यह करो और वह करो', - ऐसा सुनने को मिलता है परन्तु यह 
सब तो राग की क्रियाएँ हैं; आत्मा का स्वभाव नहीं है। 

शुद्ध चेतना-सिन्धु हमारो रूप है। 

अर्थात्‌ आत्मा का स्वरूप तो समस्त शुभाशुभराग और क्रिया 

से रहित शुद्ध चेतनायय है; उसका अवलम्बन लेकर जिसे पर्याय 

में उसकी प्रतीति और अनुधूति हुईं है, वह ज्ञानी जीव, रोग, वेदना 

अथवा मरण की पीड़ा से पीड़ित नहीं होता; क्योंकि उसने निज 

जुद्वात्मा; अर्थात्‌ ज्ञायक परमात्मा की शरण प्राप्त की है । विपत्ति 
के समय वह आत्मा में से शान्ति प्राप्त कर लेता है । 

जिसे शान्ति का सायर भगवान आत्मा द्वाष्टि और अनुभव में 
आया है, वह धर्मी, जीव प्रतिकुलता के भीषण घेराव में; अर्थात्‌ 

कठिन रोग और थयड्भुर उपसर्गों में भी अन्दर आत्मा में से शान्ति 
ले लेवा है। अहो! ऐसी बात पहले नहीं सुनी होने से लोगों को 
काठिन लगती है । सम्मेदशिखर, गिरनार अथवा शत्रुज्जय की यात्रा 
  

करने के लिए कहो तो सबको समझ में आता है परन्तु थाई / उसमें 

समझने जैसा क्या है 2 वह तो शुभराग की बात है। शुधराग, आत्मा 
का स्वभाव नहीं है। गजब बात है / कैसी भी भयड्भर विषत्ति के 
समय ज्ञानी धर्मात्मा, आत्मा का भान और संवेदन होने से आत्मा 

में से शान्ति प्राप्त कर लेते हैं । 

इस देह-देवल में विराजमान भगवान आत्मा, शाश्वत नित्य 

है, अनादि-अनन्त है; वह कहीं सर्वथा नया उत्पन्न नहीं हुआ है 
अथवा उसका सर्वथा नाश नहीं होता, उस शाश्वत वस्तु में सुख ही 
सुख भरा है। 

धर्मी जीव, सुखसरोवर निज शाश्वत शुद्धात्मा में मरण 
आदि विकट अवसरों पर विशेष-विशेष डुबकी मारता है। 
कैसा है सुखसरोवर ? - जहाँ किसी प्रकार का रोग नहीं है, वेदना 
नहीं है, मरण नहीं है, शान्ति का अटूट खजाना है। अरे ! उसका 
विश्वास कैसे आए ? गुरुगम से अन्तर में देखे और जाने कि यह 
आत्मा तो आनन्द का सागर है तो पर्याय में आंशिक आनन्द 
अनुभव में आने पर, ' यह आत्मा सम्पूर्ण अटूट आनन्द का महासागर 

है' - ऐसा प्रतीति में आता है। 

जिसने शान्ति की अक्षयनिधि को देखा है; वह धर्मी 

जीव, देह छूटने के समय शान्ति, शान्ति, शान्तिपूर्वक 
अन्तरड़ में आनन्द के नाथ की शरण लेकर स्वरूप में 
विशेष-विशेष डुबकी मारता है। जिसने आनन्द के नाथ 
निज ज्ञायकभाव का अनुभव किया और मरण के समय 
निज आनन्द सरोवर में लीन होकर शान्तिपूर्वक देह का 
परित्याग किया, उसका जीवन और उसकी साधना, वास्तव 
मे सफल है; वह एक-दो भव में केवलज्ञान लेकर मोक्ष 

प्राप्त करेगा। 

भाई ! यह मनुष्य अवतार प्राप्त हुआ है, कल्याण करने का 

अवसर प्राप्त हुआ है; इसलिए तू मरण का समय आने से पहले ही 
चेत जा! सावधान हो जा !! सदा शरणभूत निज शुद्धात्मद्रव्य के 

अनुभव का प्रयत्न कर! निज ज्ञायक भगवान आत्मा ही वास्तव में 

शरण है ।' अरहन्ते शरणं पव्वज्जामि, सिद्धे श़रणं पव्वज्जामि, 

साहू शरणं पव्वज्जामि, केवलि पणणत्तं धम्मं शरणं 
पव्वज्जामि' - यह तो विकल्प है, शुभराग है। 

अरहन्त इत्यादि परद्र॒व्य तो इस आत्मा को परमार्थ से शरणभूत 
नहीं हैं परन्तु वीतरागधर्म भी पर्याय होने से सदा शरणभूत नहीं है। 
सदा शरणभूत तो त्रिकाल शुद्ध परमानन्द का पिण्ड निज भगवान 

आत्मा ही है। भगवान आत्मा, साधक परिणति को तो सदा शरणभूत 

है ही परन्तु विपत्ति के समय भी विशेष शरणभूत होता है। 

भाई | शरणभूत निज शुद्धात्मद्रव्य को अनुभव में लेकर उसका 

वेदन कर। 

इस प्रकार यहाँ यह कहना है कि तू देह छूटने का अवसर 
आने से पूर्व ही अन्तरड़ में चेत जा! सावधान हो जा! | सदा 
शरणभूत और सड्डूट के समय विशेष शरणभूत होनेवाले 
आनन्दनिधान निज शुद्धात्मद्रव्य के अनुभव का शीघ्र उद्यम 
कर!!! ७ (- वचनाग्रत प्रवचन, भाग-4, गुजराती, पृष्ठ 299-377 

से अनुवादित विशिष्ट अंश ) 

  

"a ~ 
आधि-व्याधि-उपाधिरहित दशा ही समाधि 

सम्यग्दर्शन और स्वानुभूतिसहित आत्मा के अवलम्बन से 
अन्तर में विशेष स्वरूपस्थिरता प्रगट होने पर मुनिपना प्रगट होता 
है। अहा ! मुनिराज तो समाधिपरिणत होते हैं, आधि-व्याधि और 
उपाधि से तीनों काल मुक्त, शान्‍्त और बीतराग समाधिस्वरूप 

निज ज्ञायकस्वभाव के आश्रय से परिणति में आधि-व्याधि और 

उपाधिरहित जो निराकुल शान्त और वीतरागदशा हुई, उसे समाधि 

कहते हैं। मन में होनेवाले सड्लल्प-विकल्प, वह आधि है; शरीर 
में होनेवाले रोग, वह व्याधि है और स्त्री-पुत्र अथवा व्यापार- धन्धे 
की जज्जाल, वह उपाधि है - इन तीनों से रहित आत्मा की जो 

आनन्दमय दशा, वह समाधि है | मुनिगाज ऐसी समाधिरूप परिणत 

हैं। बाहर से अकेला नग्नपना अथवा पज्च महाव्रत इत्यादि के 

शुभपरिणाम, वह कोई परमार्थ मुनिपना नहीं है। जो सहजरूप से 
समाधिपरिणत हों, वही मुनि कहलाते हैं । 

( वचनायृत-प्रवचचन, भाग-4, पृष्ठ 204 )     \ 

32. है जीव! लाखों का एक-एक 
क्षण जा रहा है. 

जो वन में एकाकी वास करते थे, आत्मा के आनन्द में 

झूलते-झूलते जिनका जीवन व्यतीत होता था, जिनके शरीर पर 

वस्त्र का ताना भी नहीं था, और जो एक पाई का भी परिग्रह नहीं 

रखते थे - ऐसे निस्पृह-वीतरागी सन्त की यह वाणी है; जीवों को 

परमहितरूप ऐसा यह उपदेश है। वे कहते हैं कि अरे जीव ! 
प्रतिक्षण आयु घट रही है और तू बाह्य में लक्ष्मी आदि की वृद्धि के 
हेतु अपना समय गाँवा रहा है, किन्तु आत्मा के ज्ञान-आनन्द की 
वृद्धि कैसे हो? - उसका तुझे विचार तक नहीं आता। अरे 

अविवेकी ! तुझे अपने जीवन से भी अधिक प्यारी लक्ष्मी है! 
इसलिए तू लक्ष्मी के लिए जीवन गँवा रहा है ? - धिक्कार है तेरी 
मूढ़बुद्धि को! लाखों-करोड़ों रुपये देने पर भी इस मनुष्य 

जीवन का एक क्षण मिलना दुर्लभ है - ऐसे जीवन को तू फूटी 

बादाम की भाँति व्यर्थ गँवा रहा है । हे वत्स ! अपने हित के उपाय 
का विचार कर ! 

कोई ऐसा विचार करता है कि - 'इस समय तो लक्ष्मी 
एकत्रित लूँ, फिर उसका दानादि में उपयोग करके पुण्य उपार्जन 

करूँगा' - यह भी मूढ़ जीव का विचार है । अरे जीव ! पाप करके 
लक्ष्मी एकत्रित करने के बदले इसी समय ममत्व कम करके 

आत्महित का उपाय कर ! दानादि के बहाने इस समय तो तू अपने 

ममत्व का पोषण कर रहा है | जैसे, कोई व्यक्ति ऐसा विचार करे 

कि पहले शरीर पर कीचड़ लपेट लूँ और फिर स्नान कर लूँगा - 
तो वह अविवेकी ही है; उसी प्रकार जो ऐसा विचार करता है कि 
* भविष्य में दानादि करने के लिए वर्तमान में व्यापारादि करके पैसा 

इकट्टा कर लूँ और फिर पात्र दानादि कार्यों से पाप धो डालूँगा' - 
तो वह भी अविवेकी है। वर्तमान में उसके जो पाप और लोभ के 

भाव की पुष्टि हो रही है, उसे वह नहीं देखता है। 

अरे मूढ़ | इस समय पाप करके फिर पुण्य करने को कहता है 

तो उसकी अपेक्षा इसी समय पापभाव छोड़कर, अपने उपयोग को 
आत्महित में एकाग्र कर न! कीचड़ लपेट कर फिर नहाने की 
अपेक्षा पहले से कीचड़ न लपेटना ही अच्छा है । उसी प्रकार इस 
समय पाप करके फिर पुण्य करेंगे - ऐसी विपरीत भावना के 
बदले, इसी समय पाप से निवृत्त होकर अपने चित्त को धर्म में युक्त 
कर न! 

धर्मात्मा को पुण्य के प्रताप से सहज ही लक्ष्मी आदि की 
प्राप्ति हुई हो तो उसे वह पात्रदान, यात्रा, जिनबिम्ब प्रतिष्ठा- 
महोत्सवादि में लगाता है, किन्तु ' मैं व्यय करने के लिए लक्ष्मी 
कमाऊँ' - इसमें तो ममत्व का पोषण है। यदि वास्तव में राग की 
मन्दता हो तो जो प्राप्त हुआ है, उसी में से ममत्व कम कर न! 

जैसे, कोई जीव यह माने कि - 'केवली भगवान ने अपने 
अनन्त भव देखे होंगे तो एक भी भव कम नहीं होगा' - तो ऐसा 

कहनेवाले की दृष्टि भव पर और भव के कारणरूप विकार पर ही 
पड़ी है, किन्तु केवलज्ञान के कारणरूप ज्ञायकस्वभाव पर उसकी 
दृष्टि नहीं है; वह केवली भगवान का नाम लेकर भी मात्र 
विपरीतदृष्टि का ही पोषण कर रहा है। उसी प्रकार जो जीव यह 
कहता है कि - ' भविष्य में दानादि द्वारा पुण्य करने के लिए मैं इस 
समय लक्ष्मी कमा लूँ” - तो वह भी पुण्य के बहाने मात्र ममत्व का 
ही पोषण कर रहा है, वास्तव में लक्ष्मी के प्रति उसका लोभ कम 
नहीं हुआ है । ' पाँच लाख मिले हैं, इन्हें बढ़ाकर दस लाख कर दूँ 
और फिर दान में व्यय करूँगा! - ऐसा कहता है, तो हे मूढ़ ! इस 
समय जो पाँच लाख हैं, उनमें से एक लाख का ममत्व कम कर ! 
ममत्व तो कम करना नहीं है और भविष्य में पुण्य करने की ओट 
लेकर तू उल्टा ममत्व बढ़ाता है, क्या यह तेरा विवेक है ? 

प्रश्न - लक्ष्मी एकत्रित करने के पीछे हमारा भाव तो उसे 
धर्म-कार्यों में खर्च करने का है, इसलिए तो हमारी शुद्धवृत्ति है ? 

उत्तर - लक्ष्मी आदि कमाने का भाव, पापवृत्ति के बिना आता 
ही नहीं | शुद्धवृत्ति हो तो लक्ष्मी आदि प्राप्त करने का भाव हो ही 
नहीं सकता। जिस प्रकार नदी में बाढ़ आने पर उसमें चारों ओर का 

मैल भी साथ ही आता है; उसी प्रकार लक्ष्मी का ढेर इकट्ठा करने 

की वृत्ति में पापभाव भरा ही है । यदि पाप का भाव भी न हो - लोभ 

कषाय न हो तो आत्महित का उद्यम क्यों नहीं करता ? और लक्ष्मी 

प्राप्त करने का उद्यम क्‍यों करता है ? लक्ष्मी एकत्रित करने का 

उद्यम करता है - दिन-रात उसी में उपयोग को लगाता है और 

फिर कहता है कि हमें पापभाव नहीं है - तो वह तेरी दुर्बुद्धि है। 
इसलिए हे भाई | सन्त तुझे हित का उपदेश देते हैं कि ऐसा अवसर 

मिला है तो अब अपनी बुद्धि को आत्महित के कार्यों में लगा... 

कुछ निवृति लेकर चैतन्यस्वभाव की ओर उन्मुख हो... जिससे 

तेरा हित होगा। तेरे जीवन का एक-एक क्षण लाखों का जा 
रहा है; आत्महित के लिए उसका उपयोग करके उसे सफल 

कर। यदि चैतन्यहित की परवाह नहीं की और लक्ष्मी एकत्रित 

करने में ही जीवन बिता दिया तो तेरा जीवन व्यर्थ चला जाएगा... 

और फिर संसार में अनन्त काल तक भी ऐसा अवसर नहीं मिलेगा। 

हित के लिए यह अमूल्य अवसर आया है, इसलिए सावधान 

होकर अपने हित का उद्यम कर | ७ (- ड्रष्टोपदेश गाथा 14 के प्रवचन से ) 

